
LAWATAN PENANDAARASAN CUIC KE USM PERLUAS JARINGAN KERJASAMA 

 
UUM ONLINE: Dalam usaha memperluaskan jaringan kerjasama, Pusat Kerjasama 
Universiti-Industri (CUIC) telah mengadakan lawatan penandaarasan dan jalinan kolaborasi 
dengan Bahagian Jaringan Industri dan Masyarakat (BJIM), Universiti Sains Malaysia (USM), 
Pulau Pinang, baru-baru ini.  
 
Pengarah CUIC, Prof. Madya Dr. Marlin Marissa Malek berkata, “Program sebegini adalah 
satu usaha pihak CUIC dalam meningkatkan hubungan kerjasama yang positif dengan BJIM, 
USM.   
 
“Serba sedikit kita boleh belajar dan jadikan penanda aras dalam usaha memantapkan lagi 
fungsi CUIC terutamanya dalam mengenalpasti amalan pengurusan terbaik yang 
diaplikasikan di BJIM sebagai panduan staf CUIC,” katanya. 

Beliau berkata, kunjungan tersebut memberi impak apabila kedua pihak telah menggunakan 
ruang dan peluang untuk bertukar-tukar pendapat serta  pengalaman berkaitan tugasan di 
jabatan masing-masing.  
 
Sesi perkongsian tentang fungsi dan pencapaian Jaringan Industri dan Masyarakat USM telah 
disampaikan oleh Pengarah Jaringan Industri dan  Masyarakat, Syed Yusof Syed Kechik.   
 
Pada masa sama, Pengarah Asia-Pacific University-Community Engagement Network 
(APUCEN), Dato’ Prof. Dr. Tan Shau Hwai turut berkongsi beberapa program yang telah 
dilaksanakan sebagai usaha memberi pendedahan secara langsung tentang peranan 
APUCEN dan sumbangan oleh CUIC dalam rangkaian kerjasama antarabangsa tersebut. 
 
Program lawatan diteruskan ke PKT Logistics Sdn Bhd di Batu Kawan sebagai lawatan 
susulan ke atas pelajar UUM yang sedang menjalani latihan industri di syarikat tersebut, di 
samping melihat sendiri proses kerja di PKT Logistics Sdn Bhd. 
 
Turut serta dalam lawatan itu ialah Pengerusi Program, Bahagian Inovatif Industri, Dr. Wan 
Nadzri Osman; Pengerusi Program Bahagian Pengurusan Bakat, Shahrina Othman dan 
Pengerusi Program Bahagian Jaringan Masyarakat, Suwannit Chareen Chit. 

